
Is-Slapped Cheek Syndrome

Is-Slapped Cheek Syndrome hija infezzjoni virali li hi I-iktar komuni fit-tfal, ghalkemm tista’ taffetwa
lil kulhadd fkull eta’. Normalment taffetwa tfal ta’ bejn it-3 u |-15-il sena. Hafna mill-kazijiet jizviluppaw
matul ix-xhur tax-xitwa jew fil-bidu tar-rebbiegha. L-iktar sintomu komuni tas-slapped cheek syndrome
huwa d-dehra evidenti ta’ raxx hamrani fuq il-haddejn.

X’jikkawza s-Slapped Cheek Syndrome?

Is-Slapped Cheek Syndrome huwa kkawzat minn virus li jissejjah parvovirus B19. Dan huwa vajrus
li jittiehed mill-arja, bl-istess mod bhall-vajrus tar-rih u l-influwenza. Dan il-virus jista’ jittiehed mis-
soghla u mill-ghatis li jhallu gtar zghar ta’ bzieq ikkontaminat bil-vajrus, li mbaghad jigi mehud bin-nifs
minn persuna ohra. Huwa diffi¢li hafna li wiehed iwaqgaf it-tixrid tal-vajrus ghax in-nies ikunu I-iktar
kontagjuzi qabel ma s-sintomi ikunu jidhru. Ghalhekk huma ma jkunux jafu li huma infettati. La
darba tkun gejt infettat b’dan il-vajrus, inti generalment ghandek tizviluppa immunita’ dejjiema, u
m’ghandekx terga timrad b’dan il-vajrus.

Perjodu ta’ Inkubazzjoni

Varjabbli; 4-20 gurnata sa ma jizviluppa r-raxx.
Sintomi

Is-sintomi tas-Slapped Cheek Syndrome jibdew fl-
ewwel ftit gimghat wara li t-tifla/tifel tieghek tkun/ikun

espost/a ghall-vajrus. Is-sintomi normalment isegwu
dawn it-tliet stadiji.

J f il i s Ti
Ra:o(hamramfuq |I haddem tlplku ta 5Iappe|:l Cheek smdrome’

L-Ewwel Stadju
L-ewwel stadju huwa normalment kkaratterizzat minn sintomi simili ta’ rih hafif, bhal: deni, ugigh fil-
grizmejn, ugigh ta’ ras, ugigh fl-istonku, ghejja, u hakk. F'hafna kazi, dawn is-sintomi ma jinhassux jew tant

ikunu hfief li bil-kemm jinhassu.

Matul l-ewwel stadju ta’ dawn is-sintomi, it-tifla/tifel tkun/ikun l-aktar kontaggjuz.

It-Tieni Stadju
Bejn it-tielet u s-seba’ jum wara li s-sintomi jkunu bdew, it-tifla/tifel tizviluppaljizviluppa dehra evidenti ta’
raxx hamrani fuq il-haddejn (maghrufa bhala slapped cheeks).

It-Tielet Stadju

It-tielet stadju ta’ sintomi normalment jibda mill-
ewwel sar raba’ gurnata wara li jkun deher ir-raxx
tas-slapped cheek. Matul dan l-istadju, ir-raxx
normalent jinfirex fuq is-sider, I-istonku, id-
dirghajn u I-koxox tat-tifla/tifel.

Ir-raxx normalment jinhass imgabbez u qgisu bizzilla
u jista’ jikkawza skumdita’ u hakk. Sa dan I-
istadju it-tifla/tifel mhux suppost tibga’/jibqa’
kontaggjuz/a u tkunl/jkun tista’/jista’

tirritornaljirritorna l-iskola minghajr ir-riskju Raxx b'dehrata’ bizzila, tipiku ta’ ‘Slapped Cheek syndrome'|

li jghaddi I-infezzjoni lil haddiehor.

X’tip ta’ kura ghandha/ghandu bzonn it-tifla/tifel tieghek?

Hafna tfal mhux se jkollhom bzonn kura ghax is-slapped cheek syndrome hija normalment kundizzjoni
hafifa hafna li tghaddi fi ftit granet. Kultant tista’ ddum sa erba’ jew hames gimghat.

Sintomi bhal ugigh ta’ ras, deni gholi, jew hakk normalment jistghu jigu kkurati b’medicini li jistghu

jinxtraw minghajr ir-ricetta tat-tabib. Il-probabbilta’ hija li t-tabib tal-familja ghandu jigi kkuntattjat
fwiehed minn dawn il-kazijiet jew it-tnejn li huma:

o lIt-temperatura tal-gisem tat-tifla/tifel tieghek toghla ghal 39°C jew iktar.

o Is-sintomi tat-tifla/tifel tieghek imorru ghall-aghar fdaqqga.

Kif tilga’ ghas-Slapped Cheek Syndrome
Biex wiehed jilga’ ghat-tixrid tas-Slapped Cheek Syndrome inkoradixxi lil kull individwu fid-dar jahsel

idejh spiss sabiex inaqgas i¢-cans li I-infezzjoni tkompli tinfirex. Vacéin kontra dan il-vajrus ma
jezistix.

Nisa Tqal

Fkaz ta’ mara tqila li giet esposta ghall-persuna li gieghda tbati minn Slapped Cheek Syndrome
waqt l-istadju infettiv, huwa rrakomondat li din ghandha tinforma lill-ginekologu li giet esposta

ghal dan il-vajrus.

Jekk tixtieq aktar taghrif, jekk joghgbok ikkuntattja
t-Taqsima ghall-Prevenzjoni u I-Kontrol ta'Mard Infettiv
(Infectious Disease Prevention and Control Unit)
fuq 23266109, 23266122
(mit-Tnejn sal-Gimgha mit-8am sas-2pm)

